
PRIORIDADES TEMÁTICAS

1. Inclusión e diversidade

Axudar o profesorado a adquirir as competencias (por exemplo, coñecementos, capacidades e actitudes)
necesarias para a inclusión educativa de nenos e nenas ou estudantes con menos oportunidades:
➢ aqueles con discapacidade ou necesidades especiais
➢ os de orixe migrante ou refuxiados
➢ os que viven en zonas rurais e remotas (como as rexións ultraperiféricas)
➢ os que sofren desigualdades por razón de xénero, dificultades socioeconómicas ou calquera outra

discriminación por razón de sexo, raza ou orixe étnica, relixión ou crenzas, discapacidade, idade ou orientación
sexual.

PRIORIDADES TEMÁTICAS

2. Benestar

➢ Integrar plenamente os principios de benestar nos programas de formación inicial do profesorado (FIP): 
establecer as bases para capacitar o futuro profesorado a fin de que estea en condicións de asumir a 
responsabilidade do seu benestar (por ex., estratexias de intervención de autoaxuda, aprendizaxe social e 
emocional), desenvolver as competencias necesarias para construír relacións de afecto, coidado e 
colaboración cos (futuros) estudantes, cos seus pais e nais e cos seus colegas, en particular competencias 
para a resolución construtiva de conflitos, e proporcionar titorización ao futuro profesorado e programas que 
actúen como modelos a seguir.

➢ Proporcionar desenvolvemento profesional permanente (DPP) e apoio a profesores, educadores e directores de
centros escolares en materia de benestar: deseñar formación, orientacións e normas en materia de DPP que
incorporen a dobre perspectiva de formar o profesorado para o seu benestar persoal e proporcionarlle
ferramentas para prestar apoio aos seus aprendentes.

Academias de profesores Erasmus+



PRIORIDADES TEMÁTICAS

3. Medio ambiente, cambio climático e sustentabilidade
➢ Axudar os aprendentes a converterse en axentes de cambio e a reflexionar e actuar, de forma individual e colectiva, a escala local e global, a 

prol dun mundo máis sustentable. A formación do profesorado é un dos catalizadores máis significativos da transición ecolóxica => favorece 
o desenvolvemento de competencias en materia de sustentabilidade e contribúe a que os aprendentes configuren esa transición.

➢ Ofrecer ao (futuro) profesorado formación/educación profesional sobre o clima, as crises ambientais e a sustentabilidade; desenvolver as 
competencias en materia de sustentabilidade do profesorado, educadores e directores de centros educativos; promover enfoques de 
autoavaliación e prácticas reflexivas.

➢ Axudar a adoptar pedagogías e ensaiar prácticas innovadoras (enfoques interdisciplinares e baseados en problemas), que melloren o ensino/ 
a aprendizaxe para a sustentabilidade, incluídos os aspectos socioemocionais e o tratamento da ansiedade ecolóxica. Ofrecer enfoques 
integrados que combinen aspectos temáticos e pedagóxicos.

➢ Explorar como as ferramentas e tecnoloxías dixitais poden mellorar o ensino/a aprendizaxe sobre o clima, a crise ambiental e a 
sustentabilidade, e como se poden abordar as transicións dixital e ecolóxica para que se reforcen mutuamente na formación do profesorado.

➢ Fomentar enfoques institucionais integrais respecto da sustentabilidade, avaliando a aprendizaxe en materia de sustentabilidade e 
desenvolvendo recursos didácticos de calidade, así como plans de estudo orientados ao futuro.

➢ Explorar a certificación da formación do profesorado en materia de sustentabilidade a través de microcredenciais; elaborar directrices para 
avaliar a eficacia dos programas de desenvolvemento profesional e os recursos relacionados coa sustentabilidade.

PRIORIDADES TEMÁTICAS

4. Desenvolvemento de capacidades dixitais de profesorado, aprendentes e organizacións
➢ Apoiar a necesidade de implicar ao (futuro) profesorado na transformación dixital => aproveitar o potencial das tecnoloxías dixitais (a IA), para

o ensino e a aprendizaxe, ao mesmo tempo que se comprenden e abordan todos os aspectos éticos destas tecnoloxías; desenvolver
capacidades dixitais; apoiar o benestar dixital de profesorado e estudantado e fortalecer a capacidade dixital e a preparación das institucións.

➢ Contribuír ás prioridades estratéxicas do Plan de Acción de Educación Dixital:
➢ Fomentar o desenvolvemento dun ecosistema educativo dixital de alto rendemento, mediante a creación de capacidades e o fomento da comprensión crítica

sobre como aproveitar as oportunidades e xestionar os riscos que ofrecen as tecnoloxías dixitais para o ensino e a aprendizaxe en todos os niveis, e sobre
como elaborar e executar as estratexias dixitais das institucións educativas.

➢ Mellorar as capacidades/competencias dixitais para a transformación dixital => loita contra a desinformación/a promoción da alfabetización dixital.

➢ Apoiar o uso deliberado das tecnoloxías dixitais para a implicación profesional; o ensino, a aprendizaxe e a avaliación; o empoderamento dos
aprendentes e o apoio ao desenvolvemento das súas capacidades dixitais.

➢ Promover a reflexión persoal como mecanismo para a axencia, a autoconfianza e a acción do profesorado.

➢ Apoiar o desenvolvemento da pedagoxía dixital e o dominio das ferramentas dixitais (as tecnoloxías accesibles e asistenciais, a creación e o
uso innovador de contidos educativos dixitais). Especial atención: fomento da igualdade de xénero e á abordaxe das diferenzas no acceso e
uso por parte de grupos infrarrepresentados.

➢ Fomentarase o uso dos marcos europeos sobre as competencias dixitais de educadores, cidadáns e organizacións, así como das
ferramentas SELFIE e SELFIE para profesores.

PRIORIDADES TEMÁTICAS

5. CTEM e CTEM-A
Axudar o profesorado a adquirir as competencias necesarias a través da formación inicial e do desenvolvemento
profesional permanente para que o ensino e a aprendizaxe das CTEM sexan máis pertinentes e inclusivos.
• Isto inclúe pedagogías e métodos de avaliación inovadores:

✓ a aprendizaxe integrada/interdisciplinar das CTEM(A) en contextos culturais, ambientais, económicos e
doutro tipo, coa participación de todas as disciplinas académicas;

✓ mellorar as competencias, o compromiso, a participación e as aspiracións (profesionais) do alumnado en
materia de CTEM;

✓ crear asociacións entre os axentes da comunidade local e os pais e nais para apoiar as oportunidades de
educación en CTEM dentro e fóra dos sistemas escolares;

✓ fomentar o interese das nenas polas CTEM e superar os estereotipos de xénero na educación e nas
carreiras educativas;

✓ abordar as necesidades do alumnado de diversos contextos culturais e socioeconómicos.

PRIORIDADES TEMÁTICAS

6. Valores comúns, compromiso e participación cívica

➢ Formar e preparar ao (futuro) profesorado.

➢ Promover a cidadanía activa e a ética no ensino, fomentando o desenvolvemento de competencias sociais e
interculturais, o pensamento crítico e a alfabetización mediática.

➢ Ofrecer oportunidades para a participación dos nenos, nenas e estudantes na vida democrática e para o
compromiso social e cívico, especialmente a través de actividades de aprendizaxe formal e non formal.

➢ Sensibilizar sobre o contexto da Unión Europea e facilitar a súa comprensión, especialmente no relativo aos
valores comúns da UE e aos principios de unidade e diversidade, así como á súa identidade cultural,
conciencia cultural e patrimonio social e histórico.

OBXECTIVOS

➢ Mellorar as políticas e prácticas en materia de formación do profesorado en Europa creando redes e comunidades de 
práctica neste ámbito que reúnan provedores de formación inicial, provedores de desenvolvemento profesional continuo e 
outros axentes relevantes (asociacións de profesorado, ministerios, etc.) => desenvolver e poñer a proba estratexias e 
programas de aprendizaxe profesional que sexan eficaces, accesibles e transferibles a outros contextos.

➢ Desenvolver e poñer a proba conxuntamente distintos modelos de mobilidade (virtual, física e combinada) na formación 
inicial do profesorado e como parte do seu desenvolvemento profesional continuo para reforzar a calidade e a cantidade da 
mobilidade, e tamén para integrar a mobilidade na formación do profesorado impartida en Europa.

➢ Desenvolver unha colaboración sustentable entre os provedores de formación do profesorado => impacto na calidade desta 
formación en Europa, coa finalidade de influír nas políticas relacionadas con esta materia a nivel europeo e nacional.

➢ Reforzar a dimensión europea e a internacionalización da formación do profesorado mediante a colaboración innovadora e 
práctica con formadores do profesorado e docentes doutros países de Europa e compartindo experiencias para seguir 
desenvolvendo a formación do profesorado.

CRITERIOS DE ADMISIÓN

• Número de participantes: min. 6 organizacións de 4 estados membros UE ou terceiros países asociados ao
Programa diferentes.

➢ Un mínimo de catro provedores de formación inicial do profesorado establecidos nacionalmente en tres Estados 
membros da UE e países terceiros asociados ao Programa diferentes

➢ polo menos un provedor establecido nacionalmente de desenvolvemento profesional continuo (formación 
permanente) para o profesorado

➢ polo menos un centro de formación/prácticas.

O consorcio pode incluír tamén, como entidades afiliadas ou membros asociados, outras organizacións con experiencia 
relevante no ámbito da formación do profesorado ou organismos responsables de definir as normas, as cualificacións ou a 
garantía da calidade en relación coa formación do profesorado.

ACTIVIDADES ADMISIBLES

➢ Colaborar e establecer redes e comunidades de práctica internacionais entre provedores de formación do profesorado, asociacións de profesorado, 
organizacións públicas implicadas na súa formación e outros axentes relevantes para crear estratexias/programas innovadores no desenvolvemento 
profesional inicial e continuo para profesorado e centros escolares.

➢ Desenvolver e impartir módulos de aprendizaxe conxuntos, innovadores e eficaces de formación do profesorado e desenvolvemento de competencias 
docentes sobre cuestións pedagóxicas de interese común que sexan novas ou supoñan retos => satisfacer as necesidades do futuro profesorado que 
está a cursar estudos e do profesorado en activo, e deberán basearse nunha análise rigorosa de necesidades e ser probados durante o proxecto.

➢ Desenvolver unha oferta de aprendizaxe conxunta cunha sólida dimensión europea con actividades de mobilidade, organizando, por ex., escolas de verán, 
visitas de estudo para estudantes e profesores, así como outras formas de colaboración entre sedes, físicas e virtuais.

➢ Definir formas eficaces de eliminar os obstáculos á mobilidade e as condicións necesarias, incluídas as disposicións prácticas e o recoñecemento da
aprendizaxe, para incrementar a cantidade e a calidade da mobilidade e a súa integración na oferta de formación inicial e continua do profesorado.

➢ Atraer centros educativos, e en particular centros de formación => probar e compartir novos métodos de ensino innovadores (tamén para enfoques a 
distancia e combinados para o ensino e a aprendizaxe).

➢ Levar a cabo estudos, investigacións ou sondaxes, ou a compilación de prácticas eficaces para elaborar resumos, documentos de reflexión, 
recomendacións, etc., que estimulen o debate e inflúan nas políticas sobre formación do profesorado.

➢ Promover e dar prioridade ás ferramentas E+ existentes, (eTwinning para a mobilidade virtual), á colaboración, á comunicación para probar e compartir 
resultados, e o apoio lingüístico en liña para mellorar as competencias lingüísticas para a mobilidade.

ACTIVIDADES, ONDE?
• As actividades deben levarse a cabo nos Estados membros da UE ou en países terceiros asociados ao

Programa. Non serán subvencionables as actividades que teñan lugar en países terceiros non asociados ao
Programa.

DURACIÓN
• 36 MESES
As prórrogas están permitidas sempre que estean debidamente xustificadas e se introduzan mediante unha 
modificación do convenio de subvención.

PRESENTACIÓN DA SOLICITUDE
➢ Ante a Axencia Executiva Europea de Educación e Cultura (EACEA) a través do Portal de Financiamento e 

Licitacións da UE
➢ Referencia da convocatoria: ERASMUS-EDU-2025-PEX-TEACH-ACA
➢ 26 de marzo 2025 ás 17h Brux

CRITERIOS DE CONCESIÓN

• Pertinencia (máx. 35 pts, min. 25 pts)

• Calidade do deseño e execución do proxecto (máx. 25 pts, min. 13 pts)

• Calidade da asociación e dos mecanismos de cooperación (máx. 20 pts, min. 11)

• Impacto (máx. 20 pts, min. 11 pts)

Para optar ao financiamento, os proxectos deben acadar en total un mínimo de 70 puntos.

Empate entre solicitantes: prioridade “Pertinencia do proxecto” e logo “Calidade do deseño e execución do
proxecto”. Por último, o “Impacto”.

ORZAMENTO

➢ Importe único a tanto alzado

➢ 80% porcentaxe de financiamento

➢ Subvención máxima da UE por proxecto: 1.500.000 €

ORZAMENTO

Os solicitantes deben cubrir un cadro orzamentario de acordo co formulario de solicitude, tendo en conta os 
seguintes aspectos:

➢ O orzamento debe estar detallado, segundo corresponda, por beneficiario(s) e organizado en paquetes de 
traballo coherentes (por exemplo, dividido en «xestión do proxecto», «formación», «organización de eventos», 
«preparación e execución da mobilidade», «comunicación e difusión», «garantía da calidade», etc.).

➢ Describir as actividades previstas en cada paquete de traballo.

➢ Desagregamento do importe a tanto alzado, coa a porcentaxe que represente cada paquete de traballo (e, 
dentro de cada paquete de traballo, a porcentaxe asignada a cada beneficiario e a cada entidade afiliada).

➢ Custos elixibles: custos de persoal, gastos de viaxe e estadía, custos de equipamento e subcontratación, así 
como outros custos (difusión de información, publicación ou tradución).

IMPACTO PREVISTO

➢ Fortalecer o atractivo da profesión docente e garantir unha formación inicial e un desenvolvemento profesional continuo de alta calidade 
para profesorado, educadores e directores de centros educativos => mellor preparados para afrontar os retos actuais e emerxentes no 
ámbito social e noutros contextos, dentro e fóra da aula.

➢ Reforzar a dimensión europea e a internacionalización da formación do profesorado mediante a creación de asociacións europeas entre 
provedores de educación e formación do profesorado => fomentar unha cooperación innovadora a nivel europeo e un avance significativo 
nas políticas e prácticas de formación do profesorado, aproveitando as innovación/prácticas eficaces existentes nos sistemas nacionais de 
formación docente e a oferta conxunta de formación organizada para os docentes participantes. 
❖ Obxectivo: a mobilidade = unha parte integral da formación do profesorado impartida en Europa, eliminando os obstáculos efectivos á 

mobilidade e definindo as condicións necesarias para o éxito das estratexias e programas de mobilidade.

➢ Establecer asociacións sólidas e duradeiras entre os provedores de formación inicial do profesorado e de desenvolvemento profesional 
continuo. Proporcionar unha cooperación máis estreita entre estes provedores, facilitando o camiño cara a asociacións 
estruturais/programas conxuntos entre institucións. As academias garantirán unha formación inicial/un desenvolvemento profesional 
continuo de alta calidade e eficacia, con resultados difíciles de lograr sen o intercambio de coñecementos e unha cooperación efectiva.

➢ A través do uso de diversos canais de difusión a nivel transnacional, nacional ou rexional, así como da implementación dun plan de acción a 
longo prazo para a adopción progresiva dos resultados do proxecto, prevese que os proxectos atraian a partes interesadas tanto dentro 
como fóra das organizacións participantes e aseguren un impacto duradeiro, mesmo despois da finalización do proxecto.

OFICINA DE PROXECTOS INTERNACIONAIS
opi.uvigo.gal


